
КОМИ РЕСПУБЛИКАЛӦН ОЛАНПАС
Бать-мамтӧм челядьӧс да бать-мам дӧзьӧртӧг кольӧм челядьӧс,
бать-мамтӧм челядь да бать-мам дӧзьӧртӧг кольӧм челядь лыдысь йӧзӧс муниципальнӧй торъя оланін фондысь олан жыръясӧн
могмӧдӧмкӧд йитчӧм юалӧмъяс серти, кутшӧмъясӧс сетӧны
торъя олан жыръяс медалан сёрнитчӧмъяс серти,
Коми Республикаса ӧткымын оланпасӧ
вежсьӧмъяс пыртӧм йылысь
Примитӧма Коми Республикаса 
Каналан Сӧветӧн
2018 вося лӧддза-номъя тӧлысь 26 лунӧ
1 статья. Пыртны “Торъя категория гражданаӧс оланінӧн (олан жыръясӧн) могмӧдӧм серти социальнӧя отсалан мераяс сетӧмкӧд йитчӧм ӧткымын юалӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2015, 26 №, 366 ст.; 2016, 12 №, 152 ст.; 22 №, 347 ст.; 2017, 27 №, 487 ст.) татшӧм вежсьӧмъяс:
1. 3 статьяын:
1) 3 юкӧнса медводдза абзац гижны тадзи:
“3. Тайӧ Оланпаслӧн 1 статьяса 1 пунктын индӧм гражданаӧс пыртӧны списокӧ меставывса асвеськӧдлан органъяс гражданалӧн либӧ оланпас серти найӧс петкӧдлысьяслӧн списокӧ пыртӧм йылысь запросъяс подув вылын, кутшӧмъясӧс найӧ сетісны лӧсялана меставывса асвеськӧдлан органӧ, да ёрдъяслӧн помшуӧмъяс подув вылын, кутшӧмъясӧс индӧма тайӧ Оланпаслӧн 41 статьяын. Индӧм запрос дорӧ содтӧны Коми Республикаса Веськӧдлан котырӧн урчитӧм лыддьӧг серти документъяс да тӧдмӧгъяс.”;
2) 4 юкӧнӧ содтыны татшӧм сюрӧса мӧд абзац:
“Гражданаӧс пыртӧны списокӧ кад серти сьӧрсьӧн-бӧрсьӧн меставывса асвеськӧдлан органъясӧн списокӧ пыртӧм йылысь запросъяс пасъян кадпассӧ да дорвыв номерсӧ тӧд вылӧ босьтӧмӧн.”;
3) 5 юкӧнса медводдза абзацын “да найӧс босьтан кадпассӧ индӧмӧн” кывъяс вежны “, найӧс босьтан кадпассӧ да списокӧ пыртӧм йылысь запрос пасъян дорвыв номерсӧ индӧмӧн” кывъясӧн.
2. 4 статьяса 1 юкӧнлӧн мӧд абзацын да 2 юкӧнын “3 уджалан лун чӧжӧн” кывъяс вежны “7 уджалан лун чӧжӧн” кывъясӧн.
3. Содтыны татшӧм сюрӧса 41 статья:
“41 статья
Тайӧ Оланпаслӧн 1 статьяса 1 пунктын индӧм гражданаӧс, кодъяс серти эмӧсь гражданинӧс списокӧ пыртӧм йылысь (олан жыр сетӧм йылысь) оланпас серти вынсялӧм ёрдъяслӧн помшуӧмъяс, пыртӧны списокӧ меставывса асвеськӧдлан органӧ ёрдъяслӧн помшуӧмъяс воан лунсянь 5 уджалан лун чӧжӧн.”.
4. 5 статьяса 3 юкӧнын “3 уджалан лун чӧжӧн” кывъяс вежны “7 уджалан лун чӧжӧн” кывъясӧн.
5. 7 статьяын:
1) 2 юкӧнса медводдза абзацын “муниципальнӧй торъя оланін фондысь сетӧм олан жыръяслӧн меститчанін серти” кывъяс бӧрын содтыны “(водзӧ – сетан норма)” кывъяс;
2) содтыны татшӧм сюрӧса 21 юкӧн:
“21. Уна патераа керкалысь либӧ олан керкалысь конструктивнӧй да техническӧй параметръяссӧ тӧд вылӧ босьтӧмӧн олан жырйыс, кутшӧмӧс сетӧны тайӧ статьяса 2 юкӧн серти, вермӧ вевтыртны сетан нормасӧ условие дырйи, кор татшӧм олан жырлӧн ӧтувъя площадьыс оз вевтырт 38 квадратнӧй метр.”.
6. 8 статьяса 2 юкӧнын “3 уджалан лун чӧжӧн” кывъяс вежны “7 уджалан лун чӧжӧн” кывъясӧн.
2 статья. Пыртны “Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2015, 23 №, 334 ст.; 2016, 1 №, 6 ст.; 4 №, 52 ст.; 12 №, 152 ст.; 17 №, 226 ст.; 18 №, 251 ст.; 2017, 26 №, 461 ст.; 2018, 6 №, 94 ст.) татшӧм вежсьӧм:

“Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпаслӧн 1 статьяса 7 пунктӧн урчитӧм Коми Республикаса канму уджмог збыльмӧдӧм вылӧ муниципальнӧй районса (кар кытшса) сьӧмкудлы Коми Республикаса республиканскӧй сьӧмкудйысь вичмӧдан субвенция ыджда арталанногсӧ (Оланпас дорӧ 11 содтӧд) гижны тайӧ Оланпас дорӧ содтӧд серти.
3 статья. Тайӧ Оланпасыс вынсялӧ 2019 вося тӧвшӧр тӧлысь 1 лунсянь.
Коми Республикаса Веськӧдлан котырлы примитны тайӧ Оланпассӧ збыльмӧдысь нормативнӧй инӧда актъяс.
Коми Республикаса Юралысь





      С.А. Гапликов
Сыктывкар
2018 вося сора тӧлысь 4 лун

11 содтӧд
“Коми Республикаын меставывса асвеськӧдлан органъяслы
Коми Республикаса торъя канму уджмогъяс сетӧм йылысь”
Коми Республикаса Оланпаслӧн 1 статьяса 7 пунктӧн урчитӧм
Коми Республикаса канму уджмог збыльмӧдӧм вылӧ
муниципальнӧй районса (кар кытшса) сьӧмкудлы
Коми Республикаса республиканскӧй сьӧмкудйысь
вичмӧдан субвенция ыджда
АРТАЛАННОГ
1. Бать-мамтӧм да бать-мам дӧзьӧртӧг кольӧм челядьӧс, бать-мамтӧм да бать-мам дӧзьӧртӧг кольӧм челядь лыдысь йӧзӧс муниципальнӧй торъя оланін фондысь олан жыръясӧн могмӧдӧм вылӧ, кутшӧмъясӧс сетӧны торъя олан жыръяс медалан сёрнитчӧмъяс серти, олан жыръяс стрӧитӧм, ньӧбӧм, выльмӧдӧм, дзоньталӧм вылӧ муниципальнӧй районса (кар кытшса) сьӧмкудлы сетӧм субвенция ыдждасӧ (водзӧ лӧсялӧмӧн – субвенция, граждана) урчитӧны сьӧмкуд ассигнование да сьӧмкуд кӧсйысьӧмъяслӧн лимитъяс мындаын, мыйта индӧма урчитӧм пӧрадокын Коми Республикаса республиканскӧй сьӧмкудлӧн своднӧй сьӧмкуд росписьын лӧсялана финансӧвӧй во да планӧвӧй период вылӧ. 
2. Субвенция ыдждасӧ арталӧны татшӧм формула серти: 
Субi = ОКРУГЛ (Суб / Sum (Стi  Чi)  Чi)*  Стi,
*0,5-ысь ичӧтджык значениеяссӧ гӧгрӧстӧны 1-ӧдз
кӧні:
Субі – субвенция ыджда, мыйта сетӧны і муниципальнӧй районса (кар кытшса) сьӧмкудлы; 
Суб – субвенция ӧтувъя ыджда, мыйта урчитӧма Коми Республикаса республиканскӧй сьӧмкудйын лӧсялана финансӧвӧй во вылӧ;
Стi ‒ i муниципальнӧй юкӧнын лӧсялана олан пунктлӧн условиеяс серти благоустроитӧм олан жырлӧн дон;
Стi = Стм2  Пж,
кӧні:
Стм2 ‒ ӧнія финансӧвӧй вося II квартал вылӧ оланін ӧтувъя площадьлӧн ӧти квадратнӧй метрлӧн шӧркодь рыночнӧй дон, кутшӧмӧс босьтӧны тӧд вылӧ, медым урчитны оланін стрӧитӧм либӧ ньӧбӧм вылӧ социальнӧй мынтӧмлысь ыдждалунсӧ, кутшӧмӧс вынсьӧдӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт орган;
Пж – ӧтка гражданин вылӧ олан жыр сетан площадь норма, кутшӧмӧс урчитӧма “Социальнӧя медалан сёрнитчӧмъяс серти Коми Республикаса канму оланін фондысь олан жыръяс босьтӧм вылӧ инӧда категория граждана да социальнӧя медалан сёрнитчӧмъяс серти индӧм олан жыръяссӧ налы сетан пӧрадок йылысь” Коми Республикаса Оланпасӧн;
Чі – і муниципальнӧй районын (кар кытшын) граждана лыд, кодъясӧс пыртӧма бать-мамтӧм да бать-мам дӧзьӧртӧг кольӧм челядьлӧн, бать-мамтӧм да бать-мам дӧзьӧртӧг кольӧм челядь лыдысь йӧзлӧн списокӧ, кодъясӧс колӧ могмӧдны муниципальнӧй торъя оланін фондысь олан жыръясӧн, кутшӧмъясӧс сетӧны торъя олан жыръяс медалан сёрнитчӧмъяс серти, кодъяслӧн муниципальнӧй торъя оланін фондысь олан жыръяс босьтӧм вылӧ инӧдыс артмис да абу збыльмӧдӧма планируйтан во водзын мунысь волӧн косму тӧлысь 1 лун кежлӧ, а сідзжӧ списокӧ пыртӧм граждана лыд, кодъяслӧн муниципальнӧй торъя оланін фондысь олан жыръяс босьтӧм вылӧ инӧдыс артмӧ ӧнія финансӧвӧй воын.
3. Субвенция ӧтувъя ыдждасӧ арталӧны татшӧм формула серти:
Суб = Sum Субi,
кӧні:
Суб – субвенция ӧтувъя ыджда, мыйта урчитӧма лӧсялана финансӧвӧй во да планӧвӧй период вылӧ; 
Субі – субвенция ыджда, мыйта сетӧны і муниципальнӧй районса (кар кытшса) сьӧмкудлы.
4. Субвенцияяслысь ӧтувъя ыдждасӧ арталігӧн вермӧны урчитны муниципальнӧй районъясса (кар кытшъясса) муниципальнӧй юкӧнъяс костын юклытӧм субвенциясӧ ыдждаын, мый оз вевтырт лӧсялана субвенциялӧн ӧтувъя ыдждалысь 5 прӧчентсӧ, Россия Федерацияса сьӧмкуд кодекслӧн 140 статьяса 5 пункт серти, кутшӧмӧс юклӧны сійӧ жӧ могъяс вылӧ Коми Республикаса Веськӧдлан котырӧн урчитӧм пӧрадокын.
5. Субвенцияяслысь сьӧмсӧ, мый сетӧны муниципальнӧй районъясса (кар кытшъясса) сьӧмкудъяслы, Коми Республикаын меставывса асвеськӧдлан органъяс вермӧны ыстыны сы лыдын вылынджык индӧм могъяс вылӧ муниципальнӧй районса (кар кытшса) мутасын уна патераа керкаяс пайӧн стрӧитӧмӧ пырӧдчигӧн олан жыръяс стрӧитӧм вылӧ.”.
